
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԵՎՐՈՊԱԿԱՆ ՀԱՆՁՆԱԺՈՂՈՎԻ ՄԻՋԵՎ «ԱՋԱԿՑՈՒԹՅՈՒՆ ՀԸԳՀ-Ի 237-ՐԴ ՀՈԴՎԱԾԻ ԻՐԱԿԱՆԱՑՄԱՆ ՀԱՐՑՈՒՄ. ՓՈՒԼ 1» ԵՀԳ/2020/042-937 ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. Արտաքին գործերի նախարարություն
	08.04.2021թ.

	
	N1111/13329-21

	Հայաստանի Հանրապետության կառավարության և Եվրոպական հանձնաժողովի միջև 2020թ. տարեկան գործողությունների ծրագրի շրջանակներում ԵՀԳ/2020/042-937 «Աջակցություն ՀԸԳՀ-ի 237-րդ հոդվածի իրականացման հարցում. Փուլ 1» ֆինանսավորման համաձայնագրով նախատեսվում է ՀՀ-ին տրամադրել 3 000 000 (երեք միլիոն) եվրո օժանդակություն: Դրանով աջակցություն է ցուցաբերվելու Հայաստանի Հանրապետությանն` իր տնտեսական ներուժը զարգացնելու ջանքերի ուղղությամբ, հաստատելով ՀԸԳՀ-ին համապատասխան առևտրի ոլորտում ընդլայնված համագործակցություն, և, մասնավորապես՝ աջակցելով ՀԸԳՀ-ի 237-րդ հոդվածի իրականացման հարցում՝ աշխարհագրական նշումներին վերաբերող դրույթների առումով: 
Ծրագրի հատուկ նպատակն է խթանել Հայաստանի Հանրապետությունում ծագող ապրանքների համար ԵՄ «Կոնյակ» աշխարհագրական նշումի օգտագործման սահուն և արդյունավետ դադարեցումը: Այդ շրջանակներում, նաև աջակցելով Հայաստանի Հանրապետության արդյունաբերությանը՝ արտահանման շուկաներում իր մրցունակ դիրքը պահպանելու հարցում, մասնավորապես՝ հայկական կոնյակի համար նոր անվանում մշակելու և ներքին ու արտահանման ավանդական շուկաներում նոր անվանումը խթանելու, գովազդելու և շուկայահանելու հարցում: 
Առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության կառավարության և Եվրոպական հանձնաժողովի միջև 2020թ. տարեկան գործողությունների ծրագրի շրջանակներում ԵՀԳ/2020/042-937 «Աջակցություն ՀԸԳՀ-ի 237-րդ հոդվածի իրականացման հարցում. Փուլ 1» ֆինանսավորման համաձայնագրի ստորագրումը։ 
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է



	2. Արդարադատության նախարարություն
	13.04.2021թ.

	
	N01/14.2/8695-2021

	Նախագծում առկա չեն Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա է վավերացման:
	Ընդունվել է

	3. Ֆինանսների նախարարություն
	23.04.2021թ.

	
	N01/5-2/6192-2021

	Հայաստանի Հանրապետության կառավարության և Եվրոպական հանձնաժողովի միջև «Աջակցություն ՀԸԳՀ-ի 237-րդ հոդվածի իրականացման հարցում. Փուլ 1» ԵՀԳ/2020/042-937 ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է

	4. ՀՀ ՏԿԵՆ Պետական գույքի կառավարման կոմիտե
	13.04.2021թ.

	
	N01/12.7/2508-2021

	«Աջակցություն ՀԸԳՀ-ի 237-րդ հոդվածի իրականացման հարցում. Փուլ I» ֆինանսավորման համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է

	5. ՀՀ Էկոնոմիկայի նախարարություն
	12.04.2021թ.

	
	01/4898-2021

	Հայաստանի Հանրապետության կառավարության և Եվրոպական հանձնաժողովի միջև 2020թ. տարեկան գործողությունների ծրագրի շրջանակներում ԵՀԳ/2020/042-937 «Աջակցություն ՀԸԳՀ-ի 237-րդ հոդվածի իրականացման հարցում. Փուլ I» ֆինանսավորման համաձայնագրի նախագծի վերաբերյալ ՀՀ էկոնոմիկայի նախարարությունն իր իրավասությունների շրջանակներում նկատառումներ չունի:
	Ընդունվել է




